
Audioaren erreferentzia: ​JJ­47 Zumba   
Mailak:​ B2­C1 
Funtzioak: ​ hipotesiak egin, arrazoiak azaldu, bestearen jarrera gaitzetsi, birkontatu 
Adierazpide linguistikoak​: lexikoa ​(zumba, erosketa, denda, usain, aukeratu, ezpainetako, 
azazkazal, margo…), ­t(z)earren, bakarra, inondik inora... 
Azken ekintza:​ Jon eta Jone rolak hartuta, elkarrizketan ​bestearen jarrera gaitzetsi 
 

EGITEKOAK 
1­Ikasgelara etorri aurretik egitekoa.  

1.1 Dendara sartu nahi ez 
Gaiari hurbilpena egiteko jarduera: Elkarrizketa zati batetik abiatuta, hipotesiak egin. Zein denda ote 
da  Jonek sartu nahi ez duena? Zergatik?  
Elkarrizketa­zatia:  
JONE:  Jon itxaron momentu bat. Sartu nirekin dendan. 
JON:    ​Denda honetan​? Beharrezkoa al da? 
JONE: Benga Jon! 
JON:    Nik ​denda horretan​ ez daukat sartzerik 
JONE: Zer uste duzu ​mutilak​ ez direla sartzen ​denda honetara​ edo zer? 
JON:    Zertara? Ezin dizut hemen itxaron? 
JONE: Baina benetan ari al zara? Zer troglodita zaren! 
JON:    ​Denda horietan ... 
JONE:  Bueno Jon etorri zaitez, ez izan anormala! 
 
2­ Ikasgelan amaitu ondoren egitekoak. 
Hainbat molderi erreparatu, eta horiek erabiliz, elkarrizketaren laburpena osatu. 

1- Entzun aurretik 
1.2 Partekatu 

Aurrena, ikasleek 1.1 jarduerako hipotesiak eta arrazoiak partekatuko dituzte. Ondoren, 
elkarrizketa entzun eta galderei erantzungo diete   
Zuzenketa: 
denda­mota: lurrin­denda, kosmetika­denda 
Jonen arrazoiak: usainekin zorabiatu egiten da, “agobiatu” egiten da horrelako dendetan 

2- Entzun bitartean 

2.1 Egia gezurra 

audio­pasarteari  buruzko baieztapenak irakurri eta egia  direnak aukeratuko dituzte. 
Ondoren, partekatu dezatela ikaskidearekin eta bien artean zuzendu ditzatela baieztapen okerrak.   
 

     

  x  Jone lurrin­dendako usaiekin zorabiatu egiten da normalean, baina gaur lasai sartu da 

dendara. 

x    Joni merkeak iruditu zaizkio azazkaletako esmalteak. Horregatik esan dio Joneri gustatu 
zaizkion biak erosteko. 

x    Jonek zalantza dauka ezpainetako margoak eta azazkaletakoak ondo konbinatzen ote duten.  

x    Jon ezpainetako margo guztiak ordaintzeko prest dago. Izan ere, dendatik lehenbailehen 
irtetea da inporta zaion bakarra.  

  x  Jon lotsatuta dago ezagun batek lurrin­dendara sartzen ikusi duelako. 

x    Joneren ustez Jonek izua dio ohituraz neskentzat bakarrik izan diren girotan  egoteari. 

2.2 Zumba  

Bigarren entzunaldian,(edo nahi izanez gero, bigarren zatia entzun dezatela bakarrik) 
zumbari buruz ulertu duten informazioa jaso behar dute. Horretarako galderei erantzungo diete eta euren 
hitzetan azalpenak eman eta ikaskidearekin alderatu egindakoa.   
1.  Zer da zumba?  
Erritmo latinoak dantzatuz egiten den kirola.  
2. Zergatik proposatu dio Joni zumba klaseetara joatea berarekin? 
Aurreko batean Jonek dantza egitea atsegin duela esan zuelako 
3. Zumba dela eta, bien arteko  adar­jotzea entzun duzu. Azaldu gertatutakoa: 
Ironiaz aritu dira: Jonen aurreiritziak ikusita, estualdian jarri nahi izan du neskak, bazekielako ez zela 
bere gustukoa izango. Jonek berriz, dendan agertutako jarreraren ondoren, Joneren aurrean edozertara 
irekita  dagoenaren  itxura eman beharra zeukan eta horregatik jarraitu dio jokoa.  

 ​3. ENTZUN ONDOREN 
3.1. Mutilen erreparoak 

Jonen jarrerari erreparatuta, euren inguruko mutilen jokaerarekin alderatu eta iritzia emateko 
tartea hartuko dute.  
3.2 Nesken “gauzetara” animatzeko elkarrizketa sortu 

Pausoak:  
1. Ikaskidearekin batera mutilek egingo ez luketen (edo zailtasunez egingo lituzketen) ekintzen 

zerrenda bat egin, eta ondoren, alderatu gainerako ikaskideekin ados dauden ikusteko. 
2. Denen artean aztertu egoera horietan zer den Jon bezalako mutil bati desatsegina egingo 

litzaiokeena eta eman arrazoiak. 
3. Zer egingo lukete Jon bezalako mutilak nesken “gauzetara” hurbil daitezen? Partekatu ideiak 

ikastaldean. 
a. Azkenik, pentsatu mutilen artean ohikoa ez den jardueraren bat eta binaka sortu 

elkarrizketa bat Jon eta Joneren rolak erabiliz. 
 

Erreparatu adibideei  Joneren jarduna osatzeko: 
­ Tira, Jon, ez zaitez  atzerakoia izan,  nahi duzunean ederki moldatzen zara eta nesken 

girotara! 
­ Utzi lotsak alde batera eta sar zaitez  behingoz nirekin dendara 
­ Komeni zaizunean ederki dakizu ba  mutil aurrerakoiarena egiten! 
­ Zuk ez duzuna  nahi da inongo ezagunik denda horietako batean ikustea 

­ Lagunen aurrean eskasaren irudia emateko beldur zara ala? 
­ Ez nuena uste da oraindik mutilek “nesken gauzei” halako izua zenietenik 
­ …. 

BAKARKA EGITEKO ARIKETA 
Erreparatu elkarrizketan erabilitako hainbat molderi: 
 

­t(z)earren​: aditz izenari erantsia.jatorriz kausa edo zergatia adierazten badu ere, maiz helburuzko 
perpausak egiteko erabiltzen da. ​­(t)zeagatik ​egituraren parekoa. 
JONE: hori ere erosi nahi duzu erabaki bat ez ​hartzearren (hartzeagatik)​?  
Kontu(ra).​ NOREN kasuarekin erabiltzen da.  
JONE: ​Zure​ ​kontura​ erosiko ditut  
Inondik inora​: inola ere (ezezko testuinguruetan) / nolabait (baiezko testuinguruetan) 
JONE: egia esan, (zumba klasearena) brometan esan dizut. Ez nuen ​inondik inora​ uste nahiko 
zenuenik 
...bakarra  
JON: seguru nago klaseko mutil bakarra izango nintzatekeela 
Gutxi batzuk 
JONE: badira mutil gutxi batzuk, baina... 

 
Orain, molde horiek erabiliz, osatu laburpena: 
Jon eta Jone azazkalak margotzeko esmaltea erostera sartu dira lurrin­denda batera, baina nabari da 
Jon ez dela horrelako dendetan ibiltzera ohituta. Ezagunen batek ikusiko ote zuen beldurrez egon da, 
eta  dendatik lehenbailehen ​irtetearren​, Jonek aukeratutako guztia ordaintzeko prest agertu da. Jonen 
kontura erostearena asko gustatu zaio Joneri, horregatik esan dio aurrerantzean ere elkarrekin aterako 
direla erosketak egitera.  
Jonek maltzur jokatu du, eta mutilaren jarrera agerian utzi nahian, berarekin zumba klaseetara 
apuntatzeko esan dio. Jonek ondo zekien ez zela ​inondik inora​ animatuko, baina sorpresa hartu du ​mutil 
bakarra​ izango zela zekien arren, berarekin joango zela esan dionean. Taldean mutil gehiago ba ote 
diren galdetu dio Joneri eta honek onartu behar izan du, oro har, ​gutxi batzuk​ baino ez direla zumba 
egiten duten mutilak.  
 
TRANSKRIPZIOA 
JONE     Jon itxaron momentu bat. Sartu nirekin dendan. 
JON      Denda honetan? Beharrezkoa al da? 
JONE      Benga Jon. 
JON    Eske nik denda horretan ez dut. 
JONE    Zer uste duzu mutilak ez direla sartzen denda honetara edo zer? 
JON:    Zertara? Azazkalak margotzeko produktu bila? 
JONE    Esmaltea esaten da. 
JON    Bueno, hori. Ezin dizut hemen itxaron? 
JONE    Baina benetan ari al zara? Zer troglodita zaren. 
JON    Denda horietan perfume usain sakonegia egoten da eta mareatu egiten naiz. 
JONE    Bueno Jon etorri zaitez, ez izan anormala. 
 
JON    Ez zara mareatzen usain honekin? 
JONE    Zein esageratua zaren komeni zaizunean. Esan, zein kolore gustatzen zaizu? 

JON:    Ez dakit ba. 
JONE    Bueno bat bestea baino gehiago gustatuko zaizu? 
JON:     Ba ez dakit, ez dut ulertzen gehiegi. Zenbat balio dute? 
JONE    Hiru bat euro bakoitzak. 
JON    Ba biak hartu eta bake santua. 
JONE    Joder Jon ez da hori, bat aukeratu behar dut, nire ezpaineko margoarekin zein geratzen da 
hobeto? 
JON    Ba ez dakit. Zenbat balio du ezpainetako margoak? 
JONE    Hori ere erosi nahi duzu erabaki bat ez hartzarren? 
JON    Prezio horretan egia esan bai. 
JONE    Bale, bada, zure kontu erosiko ditut nahi ditudan kolore guztiak. 
JON    Bale, baina azkar mesedez eta goazen hemendik. 
 
JONE:    Bueno aurrerantzean zurekin aterako naiz erosketak egitera, txollo bat zara 
JON:    Bai, hori badakit. 
JONE:    Ez nuena uste, oraindik mutilek ¨nesken¨ gauzekin halako izua zenutenik. 
JON:    Ez da hori, esan dizut denda horietan “agobiatu” egiten naizela. 
JONE    Ia, zuk ez duzuna nahi da inongo ezagunik denda horietako batean ikustea. 
JON    Ez dela hori 
JONE    Bai, bada hori, ¨calzonazos¨ sindromea sartzen zaizue. 
JON    Nahi duzuna pentsatu. 
 
JONE      Bale, dendarena sinetsiko dut, baina orduan ez zenuke arazorik nirekin Zumba klaseetara 
apuntatzeko ezta? 
JON    Zumba? 
JONE    Bai, kirola egiteko modu bat da, dantzan  egiten dena, eta zuk lehengoan esan zenuen 
dantzatzea atsegin duzula. 
JON:    Bai, bueno, baina zein dantza klase da? 
JONE:    Dantza latinoa 
JON:    Bueno, nahi baduzu, apuntatuko naiz zurekin Dirty Dancing latino horretara izena gustatzen zait, 
begira...Zumba. 
JONE    Jajjaja Badakit zergatik gustatzen zaizun izena bai. 
 
JONE    Orduan benetan etorriko zara Zumba klaseetara nirekin? 
JON:    Zuk hala nahi baduzu. 
JONE    Egia esan brometan esan dizut, ez nuen inondik inora uste nahiko zenuenik. 
JON    Eta nik brometan erantzun dizut Jone. Ez nuen uste mobida horretara joan nahi nuela sinistuko 
zenuenik. 
JONE    Banengoen ba ni 
JON    Seguro nago klaseko mutil bakarra ni izango nintzatekeela. 
JONE    Jjajajja Bada, bai, ziurrenik bai. Badira mutil gutxi batzuk baina... 
JON    Ba hori ez zaigu komeni Jone, badakizu, kontatu nizun Oreinaren teoria. 
JONE    Jajajja zein tontoa zaren. 
JON    Perrea perrea beharrean, berrea berrea izango litzateke klasea.... 
JONE    Jajajjajaja 

